
1.  Sinodesitting 2-4 September 2008 te Weesgerus
Kliek hier vir die praktiese reëlings asook 'n geloofsbrief. 
> Onthou die sperdatum vir  geloofsbriewe is 2 Julie!!.   Ons wil baie graag van elke afgevaardigde sy/haar noemnaam, selfoonnommer en e-posadres ook hê. 
>  Fotos asseblief!  Ons wil graag 'n foto (digitaal) van elke afgevaardigde hê.  Dit moet 'n mooi gesigfoto wees (met klem op die gesig, nie noodwendig op die mooi nie - iets soos 'n paspoortfoto).  Identifiseer net asseblief baie mooi wie is wie - anders gaan ons dalk baie pret hê.  As jy nie vir ons 'n foto stuur nie, sal ons maar gebruik wat ons het...
Ander sperdatums:
*  Beskrywingspunte en beswaarskrifte: 2 Mei
*  Verslae:  5 Junie


2.  Pinksterreeks 2008 op die web beskikbaar
Kliek hier vir die baie aktuele tema "Families in die kragveld van die Gees", geskryf deur Johan Pienaar.  'n PowerPoint aanbieding is deur Ernst Endres opgestel en die CD is by die Sinodale Kantoor beskikbaar - kontak gerus vir Hermien Swart by hermien@noordsin.co.za / 012-440 6525.
 

 

3.  Zimbabwe
>>  'n Dringende Mediaverklaring
Die moderators van die Verenigende Gereformeerde Kerk van Kaapstad, dr Allan Boesak, en die NG Kerk van Wes- en Suid-Kaap, dr Braam Hanekom het gisteraand uit Zimbabwe teruggekeer na twee dae in daardie land.  Hulle was vergesel van dr Kobus dendaal van die Kommissie van Getuienis-Aksie van die twee kerke.  Die doel was om solidariteit te toon met die kerkleiers en lidmate van verskillende kerke in Zimbabwe en hulleself eerstehands te vergewis van die situasie.
 

Stedelike en landelike gebiede is besoek.  Verteenwoordigers van die landbou en menseregte aktiviste is ook ontmoet.  Ter wille van die veiligheid van die betrokkenes daar, kan name en plekke nie op hierdie stadium bekend gemaak word nie.  Aan die hand van waarnemings word die volgende gesamentlike verklaring uitgereik:
 

1.  Dit is duidelik dat die land in 'n groot krisis verkeer met grootskaalse en blatante onreg wat plaasvind.  Die fisieke tekorte van mense is onmiddellik en duidelik sigbaar.  Die ekonomiese toestand versleg by die dag.  In die lig van 'n swak landbou-oes, weens ongunstige weersomstandighede hierdie somer, is 'n humanitêre ramp op die kort termyn reeds 'n besliste werklikheid.
2.  Mense leef in intense onsekerheid en vrees.  Volgens getuies was daar kort na die verkiesing aanvanklik vreugde en hoop sigbaar.  Namate die verkiesingsuitslae weerhou is, het die gevoel dramaties verander.  Groot getalle mense het geen vertroue in 'n opvolgverkiesing nie en voel beroof.
3.  Dit is duidelik dat hoë vlakke van intimidasie, wat na die verkiesing posgevat het, meer as net gerugte is.  Dit gaan gepaard met intense fisiese geweld.  Te midde van ontredding is daar egter 'n onderdrukte woede by talle mense te bespeur.
4.  Dit is duidelik dat die mense van Zimbabwe groot waardering het vir enige vorm van opregte solidariteit wat met hulle situasie betoon word.
5.  Die situasie van die boergemeenskap is haglik.  Met 139 gedokumenteerde insidente van is alle aanduidings daar dat die laaste boere nou van hulle plase gejaag gaan word.  Van die oorspronklik meer as 4 000 boere is minder as 400 oor en hulle word tans geintimideer en beveel om hulle plase te verlaat.
6.  Uit gesprekke het dit duidelik geblyk dat die regsstelsel in duie gestort het en die howe lakeie van die regering geword het.
 

In die lig van bogenoemde wil ons die volgende oproep doen:
1.  As kerkleiers doen ons 'n dringende beroep op alle gelowiges om baie ernstig in gebed vir die mense van Zim in te tree.  Dit is 'n baie diep en ernstige versoek van die kerke in Zimbabwe.
2.  Daar word 'n ernstige beroep op SADEC gedoen vir dringende, direkte en ferme ingrype.  Om 'n verskeidenheid van redes, behoort dit die stuur van 'n vredesmag na Zimbabwe in te sluit.
3.  Dit is van kardinale belang dat daar gekeer sal word dat enige verdere wapens die land binnekom.
4.  In die lig van dreigende hongersnood is dit dringend noodsaaklik dat alle moontlike relevante betrokke partye aksieplanne in plek kry om die (huidige) krisis aan te spreek.
5.  Ons wil ook ons stemme voeg by al die ander oproepe, om 'n ernstige pleitdooi tot die regering van Suid-Afrika te rig tot daadwerklike ingrype in hierdie krisis.
 

Hierdie verklaring is voorgelê op 'n mediakonferensie op Woensdag 23 April in Belhar (Belville-Suid) in die Sinodale Kantoor van die VGK-Kaapland.
 

Dr Allan Boesak [Namens die VGK]                                                        Dr Braam Hanekom [namens die NGK]


>>  Dr Johan Pienaar skryf aan gemeentes i/s Zimbabwe
Die DKB van die Noordelike Sinode het verlede Vrydag die geleentheid gehad om in ‘n gesprek met Piet en Grieta van Vuuren, die leraarspaar van Harare, eerstehandse inligting oor die huidige politieke en maatskaplike omstandighede in die land te kry.  Hulle het bevestig dat die mense in Zimbabwe in groot onsekerheid leef en baie swaar kry.

Na aanleiding van die gesprek ’n paar versoeke:

1.  om persoonlik en gesamentlik vir al die mense in Zimbabwe te bly bid
Ons het in die gesprek baie diep onder die indruk gekom van die noodsaaklikheid van gebedsondersteuning uit Suid-Afrika.  Dink in julle voorbidding, saam met ander sake, spesifiek aan die rol wat die kerk in die na-Mugabe era sal moet speel en aan die skakeling tussen die NG gemeentes in Zimbabwe en die RCZ (Reformed Church in Zimbabwe).
2.  om boodskappe van ondersteuning aan die gemeentes in Zimbabwe te
stuur  
E-posboodskappe kan aan die dominees gestuur word.  Hulle adresse is:

*  Piet van Vuuren (Harare): pvanvuuren@mango.zw
*  Mattie Beukes (Chipinge):  mbeukes@mango.zw
*  Johan Haasbroek (Kadoma):  haas@ecoweb.co.za
*  Gerhard Breytenbach (Cornerstone):  cornerstone@mango.zw
3.  om met finansiële ondersteuning en kosbydraes voort te gaan;
Dit is steeds vir ons moontlik om kos- en ander noodsaaklike voorrade na Zimbabwe te vervoer waar die gemeentes toesien dat dit by die regte plekke besorg word.  Huidiglik gaan daar gereeld langs verskillende roetes houers met voedsel na mense in Zimbabwe.  In Pretoria kan nie-bederfbare kos by die Sinodale Kantoor (Mearsstraat 125, Sunnyside) of by die Môregloed Kerkgebou (h/v Ben Swart- en Laseandrastrate) afgelaai word. [LW as gevolg van 'n logistiese probleem moet alle bydraes asb net by die Sinodale kantore afgelewer word.  Dit is egter wenslik dat  bydraes op hierdie staduim in kontant geskied aangesien die vervoer van goedere oor die grens alhoemeer 'n probleem raak]
Daar is ook ‘n groot behoefte aan noodsaaklike medikasie vir toestande soos diabetes en bloeddruk.  Hiervoor is geldelike bydraes nodig sodat ons dit in Suid-Afrika kan aankoop en dan na Zimbabwe vervoer.  

Intussen het van die dominees uit die noorde laat weet dat die Ring van Louis Trichardt gereed is om hulp te verleen indien die toestand nog verder sou versleg en is gesprekke tussen ons en die VGK aan die gang oor die hantering van die groeiende vlugtelingkrisis.

Enige navrae oor hulpverlening in Zimbabwe, kan aan Gustav Claassen (gustavcl@mweb.co.za, 082-856-1943) gerig word.
 

 

4.  Vrouebelange
Aandag alle DAMES van Ringe Pietersburg, Louis Trichardt en Laeveld:  die Vrouebelange van Noordelike Sinode bied 'n Kremetart-Ekspo aan op 7 Junie 2008 by die NG Gemeente Pietersburg-Oos [Jonesstraat 100, Polokwane]. Koste beloop R50.00 per persoon.

3 Mini-werkwinkels gaan aangebied word:

*  'Stilword' - praktiese riglyne vir retreat en stilword voor God.

*  'Simboliek in die erediens' - die inkleding van die erediens deur die aanwending van blomme, uitstallings, draperings ens. volgens die kerkjaar.

*  'Krisis- en traumahantering' - praktiese riglyne vir die ondersteuning van getraumatiseerdes in die gemeenskap.

LW:  Volledige inligting asook die inskrywingsvorm is reeds aan die leraars en gemeentekantore deurgestuur.  Navrae:  kontak Hermien Swart  by 012-440 6525 / hermien@noordsin.co.za
5.  Stabilis dien tans op die Tshwane Substance Abuse Forum (TSAF).  'n Belangrike datum op die forum se program is 'n aksie by 'n skool in Atteridgeville op internasionale dwelmdag (26 Junie 2008). Hierdie aksie word in  samewerking met die Tshwane Metropolisie gedoen.  >>  Ons het 'n dringende behoefte aan die hulp van sielkundiges en maatskaplike werkers. Indien daar sondanige persone in u gemeente is wat betrokke wil raak by die behandeling van die kinders, vra hulle asseblief om dringend met Jacques Botes by Stabilis te skakel [info@stabilistc.co.za of tel 012-333 7702].
 

 

6.  Sentrum vir bedieningsontwikkeling (SBO)
>>  'n Oggend saam met dr Scott McKnight 

Hiermee ŉ vriendelike uitnodiging om te kom luister na ŉ bekende teoloog uit Chicago. Dr Scott McKnight lei die Pinksterdienste in Rustenburg-Bergsig. Ons is bevoorreg om ŉ oggend van sy tyd te kry vir almal wat belangstel. Die geleentheid word gereël en aangebied deur die Diensraad Gemeente Ontwikkeling van die Noordelike Sinode in samewerking met Excelsus.
 

Onderwerpe:  “Teaching the Bible to the emerging (postmodern) generation” en “The missional Jesus”

Waar: NG Gemeente Universiteitsoord, Heroldstraat, Hillcrest.

Wanneer: Woensdag 14 Mei, 2008: 09:00 - 12:00

Koste: R50:00 pp.
 

Willem Pretorius en Attie Nel vertel van dr McKnight: “Scott is professor in Religious Studies, North Park University, Chicago. Hy beskryf homself as ŉ evangeliese teoloog. Hy is bekommerd dat die boodskap van die Bybel menige maal verskraal word tot net ’n boodskap oor die vergifnis van sondes en om hemel toe te gaan - die boodskap van die Bybel is vir hom baie meer. Scott is ook bekend vir sy reaksie op die “emerging churches” en hulle teologie. Een van sy lesings “What is the emerging church?” het bygedra tot ŉ beter verstaan van die “emerging church” beweging.”

Om in te skryf:  Betaal registrasiegeld elektronies of andersins in by die rekening en epos of faks bewys van inbetaling. Sit asseblief name van persone wat inskryf en ID nommers by. Rekeningbesonderhede: TSO, ABSA Pretoria, Rekening nommer 1420 830 463 Takkode 323345.

Kontakbesonderhede van die Sentrum: sbo.excelsus1@up.ac.za / Faks: 012 4205276
.........................................................................................................................
>>  Seminaar: Diensverhoudingskommissies
Daar is lank reeds 'n behoefte aan die opleiding van Diensverhoudingskommissies van Kerkrade.  Uiteindelik het SBO in samewerking met Noordelike Sinode 'n program opgestel vir 'n eendag seminaar wat op Saterdag 24 Mei 2008 vanaf 09:00-15:30, by die Stellastraat NG Gemeente aangebied word - lees meer hieroor in die brosjure [hieronder].


7.  Teologiese Fakulteit UP - nuus
>>  Johan Heyns Gedenklesing
Johan Heyns is op 27 Mei vanjaar, presies 80 jaar gelede gebore. Die jaarlikse Johan Heyns Gedenkleising vind vanjaar plaas op Dinsdagaand 27 Mei om 19:00  in die Senaatsaal van die Universiteit van Pretoria.  Vanjaar word die lesing aangebied deur prof Danie Veldsman.  Sy onderwerp is “Oor verwondering en vervreemding van teologiese nadenke : ‘n Ervaringsperspektief”.   Hy is professor in Dogmatiek en Christelike Etiek aan UP.

Alle belangstellendes is hartlik welkom.  Laat weet asb voor Vrydag 23 Mei indien u kan bywoon - tel 012-420 2892 of ngkerk@postino.up.ac.za


8.  Pastorale kursusse: Praktiese Teologie, Noordwes-Universiteit
>>  Beradingskursus:  Tien fases van die genesingsproses
In hierdie kursus word 'n genesingsmodel aan die orde gestel wat bestaan uit tien fases waardeur persone begelei kan word tot emosionele en geestelike genesing.  Hierdie is 'n model wat met vrug toegepas kan word op byvoorbeeld die begeleiding van persone met 'n probleem van mede-afhanklikheid, huweliksprobleme, enige vorm van verslawing (byvoorbeeld chemiese afhanklikheid, eetversteurings, seksuele verslawing, ens.) asook die hantering van onverwerkte emosionele pyn uit die verlede.

Wanneer:  24 Mei, 08:00-13:00

Aanbieder: prof Wentzel Coetzer

Plek:  Gastehuis aan linkerkant van hoofgebou van ALS-groep

Koste:  R140.00 (Sluit sleutelnotas in)

Navrae en bespreking:  0836600409 of wentzelcoetzer@telkomsa.net of wentzel.coetzer@nwu.ac.za
Handleiding te koop (opsioneel): R120.00
.........................................................................................................................
>>  Beradingskursus: Depressie
In hierdie kursus val die klem op die pastorale begeleiding van die depressiewe persoon.  Aspekte wat onder andere bespreek sal word, is die volgende:

*  Die simptome van depressie;  *  Die rouproses en depressie;  *  Die rol van genetika;  *  Tien stres faktore wat depressie kan bevorder;  *  Persoonlikheidsdinamika wat aanleiding kan gee tot depressie;  *  Die rol van woede en angs;  *  Wanneer is medikasie en hospitalisasie voordelig?  *  Basiese riglyne vir lewensvreugde en lewenssin op die langtermyn.

Wanneer:  26 Julie, 08:00-13:00

Aanbieder: prof Wentzel Coetzer

Plek:  Gastehuis aan linkerkant van hoofgebou van ALS-groep

Koste:  R140.00 (Sluit sleutelnotas in)

Navrae en bespreking:  0836600409 of wentzelcoetzer@telkomsa.net of wentzel.coetzer@nwu.ac.za
Handleiding te koop (opsioneel): R120.00


9.  Moedersdag ete en Kerkdiens
Wanneer: Sondag 11 Mei

Waar:  Mount Festiva Lodge

11:00: Erediens: "Mannin het ek jou geskape", sê die Here, jou Skepper ... Past Francois Joubert

12:00 - 15:00: Ete

Musiek: Rustige ligte klassieke en strelende, romantiese agtergrondmusiek deur Edie Davey (Clavinova @ trekklavier)

Vooraf bespreking: Ronél Davey, sel 0827812582 of 012-346 3734 of 012-372 0632, epos daveyea@mweb.co.za / www.mountfestivalodge.co.za / www.musicafestiva.co.za


10.  Gemeente- en Kollega-nuus
>>  Doornpoort:  Chris Malan word op 11 Mei bevestig as 'n voltydse leraar van die gemeente.  Ons wens hom en Mientjie baie seën toe in hul nuwe werkkring..
.........................................................................................................................
>>  Universiteitsoord: Kunskompetisie met die tema: "God's Washing Line" Uitstalling: 18-24 Julie - Ons nooi elkeen uit wat deur middel van visuele kuns iets wil uitbeeld van hulle geloof of 'n ervaring met God.  Vertel ook vir jou vriende hiervan, sodat hierdie uitstalling 'n Geloofsfees kan word waarin ons ons prente van God met mekaar deel.  Medium:  enige visuele medium - verf, sketse, klei, photoshop, ens.  R50.00 per inskrywing, vorms beskikbaar by www.universiteitsoord.co.za  Navrae:  Simoné Marinus [0836255012] of Ronel Meylahn [0828575752]
.........................................................................................................................
>> Wesmoot:  die gemeente het tans 'n vakature vir 'n orrelis.  Belangstellendes kan die Kerkkantoor skakel by 012-376 2674 vir meer besonderhede.
.........................................................................................................................
>>  Sentrum vir Spiritualiteit: Ring van Suidoos-Pretoria
'n Inleidende kursus in geestelike begeleiding onder leiding van Willem Nicol word aangebied op 26 Augustus 2008 om 11:00 tot 28 Augustus om 12:00 by Good Shepherd, langs die Hartbeespoortdam.  Bespreek by wnicol@mweb.co.za of skakel 012-460 8681.  Tarief: R680.00 en sluit volle losies- en kursusgelde in.  Bankbesonderhede:  NG Lynnwood, ABSA, rekeningnr 540 580 014 met vermelding: kursus 26-28 Aug.  Sluitingsdatum:  25 Mei 2008


a)  Induksie
>>  Opleiding van Induksieleiers
As deel van die totale versorging van predikante bepaal die A-Z beleid dat die inskakeling van nuwe predikante by hulle gemeentes baie belangrik is.  Die Noordelike Sinode het ’n inskakelingsprogram (induksieprogram) ontwikkel wat al die afgelope drie jaar baie suksesvol toegepas is om nuwe dominees by hulle gemeentes in te skakel en ‘n nuwe span te ontwikkel - al is dit ook in ‘n sogenaamde eenman-gemeente.  Ander Sinodes word nou die geleentheid gegee om ook in hulle sinodes induksiespanne op te lei om die inskakeling van nuwe dominees te fasiliteer.

Met die oog daarop bied Exceslus in samewerking met die Sentrum vir Kontekstuele Bediening ’n KURSUS VIR INDUKSIELEIERS aan.  Die kursus vind plaas 21-23 Mei 2008 by die NG Kerk Kameeldrif.  Dit kos R1250:00 persoon. Dit sluit  kursusmateriaal, persoonlikheidstoetsing en etes insluit.  Dit word aanbeveel dat sinodes ’n span van nie meer as vier predikante stuur om as induksieleiers opgelei te word om die prosesse in hulle eie sinodes te fasiliteer. Roelf Opperman is die kursusleier en aanbieder.  Navrae:  Prof Malan Nel, tel 012-420 4951, m.mcnel@mwebbiz.co.za
b)  Werkwinkels, opleiding, optredes, konferensies, toerustings ens
>>  Ervaringsleer Werkwinkel
Aandag alle leraars, jeugwerkers en teologiese studente:  
Dr Roger Greenaway van Engeland bied weer ’n Ervaringsleer werkswinkel aan op 2 en 3 Mei 2008 by NG Kerk Kameeldrif .  Sy tema is : How to Give Your Outdoor Programmes Lasting Impact: Tips and techniques for the design, facilitation and follow-up of your outdoor programmes.    Die werkswinkel word gereel deur die Jeugtaakgroep van die Noordelike Sinode in samewerking met ARA (Avontuur en Rekreasie Assosiasie). Navrae en inskrywings by Craig Salzman (sel 0828281659) - sluitingsdatum vir inskrywings is 25 April 2008.

c)  Nuus buite ons sinodale gebied
>>  Riversdal:  Vakante mede-leraarspos.  Aansoeke moet gerig word aan die Voorsitter Pre-Advies, NG Kerk Riversdal.  Per pos: Posbus 54, Riversdal 6670;  Per faks: 028-713 1024;  Per e-pos:  ngkerkriversdale@telkomsa.net.  Navrae: Yolanda Oosthuizen (Kerkkantoor), tel 028-713 2042  Sluitingsdatum: 16 Mei 2008
.........................................................................................................................
>>  Uitnodiging na 'n byeenkoms saam met dr Alan Hirsch
'n Vriendelike uitnodiging na 'n werkswinkel byeenkoms saam met die bekende dr Alan Hirsch op Donderdag, 22 Mei 2008 wat sal plaasvind by die Achterbergh Kampterrein.  Lees die uitnodiging [hieronder]  vir volle besonderhede asook vir die inskrywingsvorm.  Moet nie hierdie geleentheid misloop nie - registreer so gou moontlik om u plek te verseker!
BYLAES
SENTRUM VIR BEDIENINGSONTWIKKELING

in samewerking met

DIE SENTRUM VIR KONTEKSTUELE BEDIENING
en die

NOORDELIKE SINODE
SEMINAAR

KERKRADE SE
DIENSTEVERHOUDINGSKOMMISSIES

Doel van die Seminaar: Kerkrade se Diensteverhoudingskommissies word dikwels oorweldig deur die omvang van die taak wat hulle het om die diensverhouding tussen werkgewer (die kerkraad) en werknemer (leraar en ander personeel) te bestuur.   Hulle het gereeld te doen met  situasies waar werknemers in diens gestel  word;  dissiplinêre optrede verlang word en waar werknemers soms ook ontslaan moet word.  Verder het Diensteverhoudingskom-missies ook te doen met die bestuur, loopbaan-beplanning en versorging van die personeel.  Die seminaar is daarop gerig om Diensteverhoudingkommissies in staat te stel om die proses van kontraktering, evaluering, bestuur en versorging van personeel te hanteer. 

Wie mag inskryf?

Alle lede wat op Diensteverhoudings-kommissies dien  en ander belangstel-lendes kan die seminaar bywoon.

Struktuur en duur van die seminaar: Die seminaar word in een dag aangebied. 

Datum en plek van die seminaar: Saterdag 24 Mei 2008: 09:00 – 15:30; Stellastraat NG Gemeente, H/v Stella en Olivierstraat, Brooklyn, Pretoria

Seminaarinhoud: 

Sessie  1: Kerkordelike en finansiële beginsels
• Hantering en uitleg van Kerkorde

· Spesifieke artikels en bepalings

· Beroeping (Artikles 7 + 8)

· Ampspligte Artikel 9

· Diensverhoudings (Artikels 10-14)

· Dissipline (Hoofstuk 5)

· Verlof (Verlofreglement)

· Vergoeding

· Personeelbeleid

· Prestasie beoordeling 

Sessie 2: Menslike hulpbron bestuur en ontwikkeling

• Die leraar as mens 

· Loopbaanbeplanning en ontwikkeling

· Geestelike versorging

· Voortgesette bedienings ontwikkeling

· Versorging van leraar se gesin 

Sessie  3:

•
Basiese arbeidsregtelike beginsels

· Toepaslike wetgewing

· Werksaanbod (beroepsbrief)

· Diensooreenkoms (werkskontrak)

· Pligtestaat

•
Dissipline in die werksplek

Seminaarleiers:  Dewyk Ungerer, Sessie 1, Malan Nel, Sessie 2, Luther Backer, Sessie 3.

Koste:  R150:00 per persoon (sluit verversings en middagete in)

Om in te skryf:  Betaal regsitrasiegeld elektronies of andersins in by die rekening en epos of faks bewys van inbetaling. Sit asb name van persone wat isnkryf en ID nommers by. Rekeningbesonderhede: TSO, ABSA Pretoria, Rekening nr 1420 830 463 Takkode 323345

Kontakbesonderhede van die Sentrum:  sbo.excelsus1@up.ac.za / Faks: 012 4205276

++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

AAN  :  
DIE MODERAMEN EN LEIERSKAP VAN DIE NG KERK SE SINODES VAN WES-TRANSVAAL, OOS-TRANSVAAL EN DIE NOORDELIKE SINODE.

Geagte broers en susters in Christus,

UITNODIGING NA 'N BYEENKOMS SAAM MET DR. ALAN HIRSCH.
U word hiermee vriendelik uitgenooi na 'n werkswinkel byeenkoms saam met die bekende Dr. Alan Hirsch op Donderdag 22 Mei 2008 wat sal plaasvind by die Achterbergh Kampterrein. 

Dr. Hirsch is die gas van die Sinode Hoëveld en kom ons verder toerus op ons pad na die vestiging van 'n missionêre Sinode in die post-moderne tyd waarin ons leef.

U word vriendelik versoek om veral ook jonger en opkomende leraars en leiers in u gemeenskap aan te moedig om hierdie byeenkoms saam met u te kom bywoon. Ouer leraars is natuurlik ook welkom. 

Die getal inskrywings wat aanvaar kan word vir hierdie werkswinkel is egter beperk.

Moet nie hierdie geleentheid misloop nie – registreer so gou moontlik om u plek te verseker!

Die verloop van die program is as volg:

	PROGRAM -  Donderdag 22 Mei 2008

	ŉ Dag van missionale onderskeiding met Alan Hirsch / A day of missional discernment with Alan Hirsch

	09:00
Verwelkoming

	09:15
Wandel deur die Woord– Nelus Niemandt

	09:45
Bekendstelling van Alan Hirsch.

	09:50
Sessie 1 – Alan

	11:00 
Tee

	11:30 
Groepbesprekings van sessie 1 

	12:30 
Sessie 2 – Alan

	13:30 
Middag-ete

	14:30 
Groepbesprekings van sessie 2

	15:00 
Sessie 3 – Alan 

	16:00 
Tee

	16:30 
Groepbesprekings van sessie 3

	17:30 
Oop tyd

	18:00 
Sessie 4 – Alan

	19:00 
Aand-ete met Alan en deelnemers aan die werkswinkel wat oorslaap. 

	20:00 
Oop bespreking na afloop van die aand-ete. 


MAAR WIE IS ALAN HIRSCH?

Hy is iemand wat by uitstek geskik is om ons oor die onderwerp van die kerk in die veranderende wêreld in te lig en toe te rus. 

Hy sê self dat sy denke gaan oor missionale ekklesiologie – 'n dinamiese studieveld, want, sê hy, “... die Kerk, as dit getrou bly aan haar oorspronklike roeping en taak en sou doen wat dit bestem is om te doen, is dit verreweg die mees potente krag vir transforma​sionele verandering wat die wêreld nog ooit aanskou het ...”
As ons onsself egter sou afvra of meer van dieselfde in die Kerk die Kerk sal baat en sal laat groei in die konteks van die veranderende kultuur waarin ons onsself bevind, sal ons as ons eerlik is, moet bely: “nee, dit kan nie. Immers hiervan getuig die sterwende tendens van die tradisionele manier van Kerkwees wêreld-wyd.”

Die probleem is dat juis hierdie veranderende kultuur en sosiale omgewing waarin ons ons bevind, die tradisionele kerk laat in 'n situasie waarin ons wel bekende en deurwinterde kulturele en teologiese “maps” klaarblyklik net nie meer antwoorde en oplossings kan bied nie. Dit werk net nie meer nie. Die verlammende effek hiervan op die Kerk veroorsaak dat ons nie meer die probleemkwessies en die uitdagings van die tyd na behore kan aanspreek nie. Dit veroorsaak 'n tipe toekomsskok wat gelowiges en kerke doelloos laat ronddwaal in 'n wêreld wat hulle nie meer ken nie. Dit geld vir die intellektuele, spirituele, emosionele en eksistensiële bestaansvlakke van die Kerk en die lidmate van die kerk.

Ons benodig 'n nuwe paradigma – 'n nuwe visie van die realiteit en van die rol en plek van die Kerk daarbinne, 'n fundamentele verandering van ons denke, persepsies, waardes en veral van hoe dit geld ten opsigte van ons siening van die Kerk en van ons missionêr wees.

Dit is op die soek na antwoorde op hierdie uitdagings dat Alan Hirsch homself toespits en uiters onderhoudend oor kan skryf en praat.

In die proses het hy alreeds twee trefferboeke geskryf wat letterlik wat wêreldwyd groot opgang maak en denke oor die sogenaamde “Emerging Church” en die Missionale Kerkbeweging radikaal positief beïnvloed. Hierdie boeke is getiteld: “The shaping of things to come: Innovation and mission for the 21st Century Church” en “The Forgotten Ways: A call for a complete reorientation of the mission of the Church.”

Allan is ook die stigter van die “Forge Mission Training Network”en sy ervaring strek vanaf die doen van sendingwerk, die plant van kerke onder gemarginaliseerdes tot by dienslewering in denominasionele leierskap.

Daar word daar met groot afwagting uitgesien na sy koms en om met hom skouer te skuur.

Moet nie hierdie geleentheid misloop nie – registreer so gou moontlik om u plek te verseker!

KOSTE:
R120 per persoon (Sluit etes en verversings in) en moet asseblief u registrasie vergesel. Die sogenaamde “early birds” wat voor of op Maandag 05 Mei 2008 registreer betaal slegs R100 per persoon.

REGISTRASIE: 
Registreer asseblief so gou moontlik om u plek te verseker. Registrasie sluit om 12:00 op Maandag 19 Mei 2008. 


Faks asseblief u inskrywingsvorm tesame met 'n bewys van u inbetaling na die NG Sinode Hoëveld, Sinodale Kantoor by (011) 4033050 of stuur dit per e-pos na kampe@ngkhoeveld.co.za. 

NAVRAE
Die Sinodale Kantoor by (011) 4032800 of Dr Gideon Kok by (082) 8947278 of per e-pos by gjkok@telkomsa.net. 

Registrasiefooie moet asseblief inbetaal word by die volgende rekening:

REK NAAM: NG Kerk Sinode STVL, ABSA Parktown, REK NO: 4050306630. BELANGRIK! Meld asseblief die verwysing “ALAN HIRSCH WERKSWINKEL” 

as verwysing by u inbetaling.  

Met groete in Christus!

Dr Gideon J Kok

Skriba: Sinode Hoëveld

